
Transcription
[B4r] Vous doint aujourd’huy tres bon jour.
Ma dame sans point de sejour
À vous, sire, se recommande,
Et aussi de par moy vous mande
Que venez à elle parler.
Le Chevalier
Je ne le doy pas reffuser:
Aller y veulx sans nul demeure.
Mais se vous sçavez en bonne heure
Qu’elle me veult, dictes le moy.
Le messagier
Je ne sçay, sire, par ma foy:
Elle vous mande vistement.
Le Chevalier
À elle voys appertement,
Messagier, allez luy tost dire.
Le messagier
Je le feray sans contredire.
Chevalier, à Dieu vous command.
Aller me fault diligemment
Sans point faire aucun arrest.
Dame, le Chevalier est prest:
Tost sera icy sans demeure.
Le Chevalier
Honneur vous doint Dieu et bon jour,

